
sraral mita’ ta’ teribiy ga, giway balay ke’ na Theluw, ini’ ga, ke’ na Kahat (Yong) qu pongan ta’.
misuw gani lga, maki uzi qu kmal ke’ na Tayal la. gani hiya’ ga, teta’ ta’ skahul squ teribiy gani pgzyu’
knita’ ta’ ana nanu’ zywaw ma.

nanu’ yasa pgisa’ ta’ nanu’ ga, mosa’ nha’ inblequn mung qu ke’ ta’ ru son ta’ nanu’ ga, mosa’ nha’

inblequn mung qu hng_yang ta’ ka minkahul balay squ zik na gsahuy ta’. brwani cikay knita’ su’ squ

zywaw yan gani ha.

msbehuy Iga, cingay balay qu hinrigan nya’ squ galang na Tayal. hmor qu gong ru masug mqlwi qu
ana nnanu’. wal horun uzi qu tugiy ru hongu’. kmal qu qutux mrhuw na Tayal mha ima’ nyux kmahang
gong gani pi! swa’ nha’ ini’ inblegi kmahang mha.

pgutan qu Sebu’ ka pklahang lhlahuy ga, smyuk kmal mha nanak te kraya’ na gong qu nyux myan

klhangan. pqutan qu Sebu’ ka pklahang rhzyal ga, smyuk kmal mha nanak te kyahu’ na gong qu nyux

myan klhangan.
hinrigan na behuy hiya’ ga, ini’ kite’ squ kraya’ na gong, ini’ ga, kyahu’ na gong. nanu’ yan nqu
wal ta’ spgzyu’ mha nanak mpbbig zywaw qu baqun na Sebu’ ta’ gani. ini’ nha’ inbleqgi kmahang qu

gong. mha nanu’ knita’ su’ squ zywaw yan gani?



